२०७० साल असार ३१  गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. नेपालको तर्फबाट संयुक्त राष्ट्रसंघका लागि स्थायी प्रतिनिधिमा परराष्ट्र मन्त्रालयका सचिव दुर्गाप्रसाद भट्टराईलाई नेपालको अन्तरिम संविधान, २०६३ को धारा १५० बमोजिम नियुक्त गर्न सम्माननीय राष्ट्रपतिसमक्ष सिफारिस गर्ने । 
2. नेपालको तर्फबाट संयुक्त राष्ट्रसंघका लागि स्थायी प्रतिनिधिमा परराष्ट्र मन्त्रालयका सचिव दुर्गाप्रसाद भट्टराईलाई नेपालको अन्तरिम संविधान, २०६३ को धारा १५० बमोजिम नियुक्त गर्न सम्माननीय राष्ट्रपतिसमक्ष सिफारिस गरिएको हुँदा सामान्य प्रशासन मन्त्रालयको अतिरिक्त समूहमा राजपत्राङ्‍कित विशिष्ट श्रेणीको विशेष पद सिर्जना गरी निजको पदाधिकार उक्त विशेष पदमा राख्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल असार ३०  गते आइतबारका ‌दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. अर्थ मन्त्रालय- बजेट वक्तव्य तथा अध्यादेशहरू जारी गर्ने ।
2. अर्थ मन्त्रालय- संवैधानिक निकायका पदाधिकारी, राष्ट्र सेवक कर्मचारी तथा शिक्षकको तलबमान र भत्ता बृद्धि गर्ने ।
3. अर्थ मन्त्रालय- अन्तःशुल्क (तेहौं संशोधन) नियमावली, २०७०, भन्सार (चौथो संशोधन) नियमावली, २०७० र मूल्य अभिवृद्धि कर (चौधौं संशोधन) नियमावली, २०७० स्वीकृत गर्ने उपर्युक्त नियमावलीहरू सम्वत् २०७० साल साउन १ गतेदेखि लागू हुने गरी सोको सूचना नेपाल राजपत्रमा अतिरिक्ताङ्क  गरी प्रकाशन गर्ने ।
4. सहरी विकास मन्त्रालय- अधिकार सम्पन्न वाग्मती सभ्यता एकीकृत विकास समितिको म्याद २०७१ असार मसान्तसम्म थप   गर्ने ।
5. रक्षा मन्त्रालय– नेपाली सेनाको कार्यालय पोशाकमा रहेको सर्टको रङ्ग परिवर्तन गर्ने ।  
गृह मन्त्रालय– प्रहरी प्रधान कार्यालयमा मिति २०७०।५।१ सम्मका लागि प्रहरी वरिष्ठ उपरीक्षक विशेष पद एक सिर्जना गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल असार २७  गते बिहिबारका ‌दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय– राष्ट्रिय विकास परिषद्‌बाट पारित तेह्रौं योजना (२०७०/७१–२०७२/७३) को अवधारणा पत्र स्वीकृत गर्ने ।
2. अर्थ मन्त्रालय- वित्तीय क्षेत्र स्थायित्व कार्यक्रम ऋणको लागि विश्व बैंक समूहको अन्तर्राष्ट्रिय विकास संस्थासँग हुने ऋण सहायता सम्बन्धी सम्झौता पत्रमा हस्ताक्षर गर्ने अख्तियारी प्रदान गर्ने ।  
3. कानुन, न्याय, संविधानसभा तथा संसदीय मामिला मन्त्रालय- श्रम अदालत (कार्यविधि) नियमावली, २०५२ को नियम ३ बमोजिम श्रम अदालतको मुद्दा हेर्ने अधिकारी पदमा नेपाल न्याय सेवा, न्याय समूहका राजपत्रांकित प्रथम श्रेणीका अधिकृत श्री धिरबहादुर चन्दलाई तोक्ने ।
4. कानुन, न्याय, संविधानसभा तथा संसदीय मामिला मन्त्रालय- महान्यायाधिवक्ताको कार्यालयमा कार्यरत श्री योगराज बराललाई राजपत्रांकित प्रथम श्रेणीको सहन्यायाधिवक्ता पदमा मिति २०७०।०४।०२ देखी लागू हुने गरी निजामती सेवा ऐन,२०४९ को दफा २०क. को उपदफा (२) तथा दफा ३५ को उपदफा (२) बमोजिम बढुवा गरी स्वेच्छिक अवकाश दिने ।   

5. कृषि विकास मन्त्रालय– पशु आहारा उत्पादन विकास समिति विघटन गर्ने । 
6. गृह मन्त्रालय- वीरगञ्ज चिनी कारखानाको नाममा भई नेपाल सरकार अर्थ मन्त्रालयको अधिनमा रहेको ६-०-१० (छ विगाह दश धुर) जग्गा सशस्त्र प्रहरी बल सीमा सुरक्षा कार्यालय, पर्साका लागि भोगचलन गर्ने गरी उक्त कार्यालयको नाममा स्वामित्व हस्तान्तरण गर्न स्वीकृति दिने । 
7. गृह मन्त्रालय- हातहतियार तथा खरखजाना लाइसेन्स कार्यविधि, २०७० स्वीकृत गरी लागू गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने।   
8. भूमिसुधार तथा व्यवस्था मन्त्रालय-
भूमि सम्बन्धी ऐन, २०२१ लाई संशोधन गर्न बनेको अध्यादेश जारी गर्ने विषयको प्रस्ताव – मन्त्रिपरिषद्, विधेयक समितिमा छलफल गरी पेश गर्ने ।
9. रक्षा मन्त्रालय- आक्टिङ्ग प्राविधिक महासेनानी डा. सुधा सेन (मल्ल) लाई पदोन्नति गर्ने । 
10. रक्षा मन्त्रालय- आक्टिङ्ग प्राविधिक महासेनानी दिपक प्रसाद वास्तोलालाई पदोन्नति गर्ने । 
11. रक्षा मन्त्रालय- नेपाली सेनाका प्रधान सेनापति महारथी श्री गौरव शम्शेर ज.ब.रा. बाट हुने मित्रराष्ट्र चीन भ्रमण अवधिभर  निजको अनुपस्थितिमा निजले गर्ने सम्पूर्ण सरकारी कार्यहरु सम्पादन गर्न जेष्ठ रथी वलाध्यक्ष रथी श्री नेत्र बहादुर थापालाई कायममुकायम प्रधान सेनापति मुकरर गर्ने ।  
12. रक्षा मन्त्रालय- संयुक्त राष्ट्र संघले नेपाललाई अनुरोध गरेबमोजिम United Nations Disengagement  Observer Force (UNDOF) Bravo Side सिरियामा नेपाली सेनाको दुई गुल्म फौज खटाउन स्वीकृति दिने । 
13. वन तथा भू-संरक्षण मन्त्रालय- वरामद रक्तचन्दन भारत सरकारलाई फिर्ता गर्ने विषयको प्रस्ताव – रक्तचन्दनका विषयमा अदालतमा परेको मुद्दाको स्थिति, काठको परिमाणको विस्तृत विवरण (कहिले कहाँ कसरी प्राप्त भएको हो ? अदालतको निर्णय भएको भए कहिले के निर्णय भएको हो, पुनरावेदन लाग्ने अवधि छ वा छैन) सहित कानुन, न्याय, संविधानसभा तथा संसदीय मामिला मन्त्रालय र परराष्ट्र मन्त्रालयसँग राय लिई रक्तचन्दन फिर्ता पठाउने प्रक्रिया समेत संलग्न गरी पुनः प्रस्ताव पेस गर्न फिर्ता पठाउने ।
14. वन तथा भू-संरक्षण मन्त्रालय- भू तथा जलाधार संरक्षण विभागका राजपत्रांकित द्वितीय श्रेणीको प्रविधि विकास अधिकृत डा. श्यामनन्दन मण्डललाई निजामती सेवा ऐन, २०४९ को दफा २०क को उपदफा (५) मा व्यवस्था भएअनुसार राजपत्रांकित प्रथम श्रेणीको पदमा मिति २०७०।३।२ देखि लागु हुने गरी बढुवा नियुक्ति दिई सोही मितिबाट निजको माग बमोजिम राजिनामा स्वीकृति गर्ने। 
15. शान्ति तथा पुनर्निर्माण मन्त्रालय- कुनै थप आर्थिक दायित्व नपर्ने र राहतका निमित्त हालसम्म भए गरेका कामलाई अभिलेखबद्ध तुल्याई अन्तिम विवरण शान्ति तथा पुनर्निर्माण मन्त्रालयमा बुझाउने प्रयोजनका लागि राहत तथापुनस्थापन इकाइको म्याद बढीमा ६ महिना थप गर्ने । राहत वितरणको बाँकी काम मन्त्रालय आफैले सम्पन्न गर्ने । 
16. संस्कृति, पर्यटन तथा नागरिक उड्डयन मन्त्रालय- वायुयान रोक्का गर्ने अधिकार नेपाल नागरिक उड्डयन प्राधिकरणका महानिर्देशकलाई प्रत्यायोजन गर्ने ।  
17. सामान्य प्रशासन मन्त्रालय- जिल्ला विकास समितिको कार्यालयअन्तर्गत गा.वि.स. मकवानपुरमा कार्यरत गा.वि.स. सचिव (ना.सु. विशेष) श्री शंकर थापालाई क्यान्सरसम्बन्धी रोगको उपचार गर्न थप आर्थिक सहायता स्वरुप रू. ४,९६,५९६।-  थप आर्थिक सहायता दिने । 
18. सूचना तथा सञ्चार मन्त्रालय- सञ्चारसम्बद्ध संघसंस्थाहरुलाई अनुदान सहायता उपलब्ध गराउने विषयको प्रस्ताव – मापदण्ड सिफारिस गर्न मन्त्रालयले कार्यदल गठन गरी उपयुक्त निर्णय मन्त्रालयबाटै लिने ।
19. सूचना तथा सञ्चार मन्त्रालय- पत्रकार दुर्घटना बीमा (व्यवस्थापन) निर्देशिका, २०७० स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
20. मं.प.बैं.सं. १।०७० मिति २०७०।१।५ को मन्त्रिपरिषद्को बैठकले रोडा, ढुङ्गा, गिट्टी तथा बालुवाको नियमन सम्बन्धी प्रतिवेदन कार्यान्वयन गर्ने विषयको विज्ञान, प्रविधि तथा वातावरण मन्त्रालयको नं. १६।२८-०६९।१२।२१ को प्रस्ताव "मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।" निर्णय गरेकोमा मन्त्रिपरिषद्, आर्थिक तथा पूर्वाधार समितिको मिति २०७०।२।१ मा बसेको बैठकले उपसमिति गठन गरेकोमा मन्त्रिपरिषद्, आर्थिक तथा पूर्वाधार समितिको मिति २०७०।३।१९ को बैठकले सिफारिस गरेबमोजिम सात जना सचिव रहेको उपसमितिले मिति २०७०।२।२६ मा पेश गरेको प्रतिवेदन उपर देहायका बुँदा थप घट गरी सो प्रतिवेदन स्वीकृत गर्ने –
 (ख) 
प्राकृतिक स्रोत र साधनको संकलन, उत्खनन् वा दोहन अनियन्त्रित रूपमा नहोस् भन्नका लागि प्रत्येक जिल्लाले आफ्नो जिल्लाभित्र रहेका प्राकृतिक स्रोत र साधनको आँकलन गरी कुन क्षेत्रबाट कति हदसम्म संकलन, दोहन वा उत्खनन् गर्न सकिन्छ सो विवरण सार्वजनिक रूपमा प्रकाशन गरी त्यसैको आधारमा IEE/EIA गरेपछि मात्र ठेक्का बन्दोबस्त लगाउने व्यवस्था मिलाउने ।
21. मं.प.वै.सं. ७।०७० मिति २०७०।२।९ को मन्त्रिपरिषद्को बैठकले क्यासिनो नियमावली, २०६९ स्वीकृत गर्ने विषयको संस्कृति, पर्यटन तथा नागरिक उड्डयन मन्त्रालयको नं. २०।७-०७०।२।२ को प्रस्ताव "मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।" निर्णय गरेकोमा मन्त्रिपरिषद्, विधेयक समितिको मिति २०७०।२।१६ मा बसेको बैठकले उपसमिति गठन गरेको र उक्त उपसमितिले सम्मानित सर्वोच्च अदालतको आदेश समेतलाई ध्यानमा राखी परिमार्जन सहित तयार गरेको "क्यासिनो नियमावली, २०७०" मन्त्रिपरिषद्, विधेयक समितिको मिति २०७०।३।१८ को बैठकले मन्त्रिपरिषद्समक्ष स्वीकृतिको लागि पेश गरेकोमा सो समितिबाट प्राप्त परिमार्जित "क्यासिनो नियमावली, २०७०" स्वीकृत गर्ने ।
उक्त नियमावलीलाई अतिरित्ताङ्क गरी साउन १ गतेको मितिमा नेपाल राजपत्रमा सूचना प्रकाशित गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल असार २४  गते सोमबारका ‌दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. अर्थ मन्त्रालय- भारत सरकारबाट उपलब्ध सवारी साधन स्वीकार गर्ने 
2. परराष्ट्र मन्त्रालय- भारतका विदेशमन्त्री H.E. Shri Salman Khurshid को नेपाल भ्रमणका लागि खर्च निकासा तथा नेपाली प्रतिनिधिमण्डलको गठन गर्ने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल असार २०  गते बिहिबारका ‌दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय- फरक किसिमले सक्षम (अपाङ्ग) व्यक्तिहरू विरुद्ध हुने भेदभाव अन्त्य र उनीहरूको उत्थान विकास र अधिकारको प्रवर्द्धनसम्बन्धी संयन्त्र, २०६८ संशोधन गर्ने ।  
2. प्रधानमन्त्री तथा मन्त्रिपरिषद्को कार्यालय- अख्तियार दुरुपयोग अनुसन्धान आयोगका उपसचिव श्री कुमार प्रसाद पोखरेललाई उपचार खर्च वापत पाँच लाख रूपैयाँ विशेष आर्थिक सहायता उपलब्ध गराउने । 
3. अर्थ मन्त्रालय- राष्ट्रिय मुद्रा सङ्ग्रहालयको स्वर्णजयन्तीको उपलक्ष्यमा रु. ५०/- दरको क्युप्रोनिकलको स्मारिका सिक्का दुई हजार थान तथा नेपाल रेडक्रस सोसाइटीको स्वर्णजयन्तीको उपलक्ष्यमा रु. १,०००/-  दरको चाँदीको स्मारिका सिक्का दुई हजार थान टकमरी गर्ने । 
4. अर्थ मन्त्रालय- सीप विकास परियोजनाको लागि एशियाली विकास बैंकले उपलब्ध गराउन प्रस्ताव गरेको २० मिलियन अमेरिकी डलर (करिव रु. १ अरव ९० करोड) वरावरको अनुदान सहायता स्वीकार गर्ने । 
5. अर्थ मन्त्रालय- नेपाल-भारत क्षेत्रीय व्यापार तथा यातायात परियोजनाको लागि विश्व बैंकको अन्तर्राष्ट्रिय विकास संस्था (IDA) बाट उपलब्ध हुने अनुदान तथा ऋण सहायता स्वीकार गर्ने । 
6. उद्योग मन्त्रालय- जनकपुर चुरोट कारखाना लि. मा हालसम्म कार्यरत सम्पूर्ण कर्मचारीलाई २०७०।३।२० देखि लागू हुने गरी कानुन बमोजिम अवकास दिन स्वीकृति दिने र कारखानाको वर्तमान सञ्चालक समिति विघटन गर्ने । सो कारखानामा महाप्रवन्धकको रूपमा काम गर्ने गरी उद्योग मन्त्रालयका एक जना सहसचिवलाई सो मन्त्रालयले खटाउने । 

7. उद्योग मन्त्रालय- औद्योगिक व्यवसायसम्बन्धी भइरहेका कानुनलाई परिमार्जन र एकीकृत गर्न नयाँ कानुनको मस्यौदा तर्जुमा गर्न सैद्धान्तिक स्वीकृति दिने ।
8. उद्योग मन्त्रालय- गरिबी निवारणका लागि लघु उद्यम विकास कार्यक्रम, ५ वर्षे रणनीतिक योजना, (२०७०/७१–२०७४/७५) स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।   
9. कानुन, न्याय, संविधानसभा तथा संसदीय मामिला मन्त्रालय- बढुवा तथा पदस्थापन गर्ने ।  
10. गृह मन्त्रालय- मृतक सुजन तामाङका हकदारलाई पाँच लाख रुपैयाँ आर्थिक सहायता उपलब्ध गराउने र लापरवाही गर्ने प्रहरी कर्मचारीलाई प्रचलित कानुनबमोजिम कारवाही गर्ने । 
11. गृह मन्त्रालय- सशस्त्र प्रहरी अतिरिक्त महानिरीक्षक दुर्जकुमार रार्इलार्इ UNMIL मेडल परेडमा सहभागी हुन लार्इवेरियामा जान स्वीकृति प्रदान गर्ने । 
12. भूमिसुधार तथा व्यवस्था मन्त्रालय- अखिल विश्व गायत्री परिबार गायत्री चेतना केन्द्र नेपाललाई रजिष्ट्रेशन  दस्तुर  छुट अर्थ मन्त्रालयले आर्थिक ऐन बमोजिमको प्रक्रिया पूरा गरी नेपाल राजपत्रमा सूचना प्रकाशित गर्ने ।
13. रक्षा मन्त्रालय- उपरथी विनोज बस्न्यात न्युजिल्याण्डको अक्ल्याण्डमा सञ्चालन हुने Thirty Seventh Pacific Armies Management Seminar (PAMS XXXVII) मा सहभागी हुने । 
14. रक्षा मन्त्रालय- प्राविधिक उपरथी डाक्टर गम्भिरलाल राजभण्डारी दक्षिण कोरियाको  सिउलमा सञ्चालन हुने Asia Pacific Military Medicine Conference (APMMC) मा सहभागी हुने । 
15. रक्षा मन्त्रालय- बलाध्यक्ष रथी नेत्रबहादुर थापा न्युजिल्याण्डको अक्ल्याण्डमा सञ्चालन हुने Eighth Pacific Armies Chiefs' Conference (PACC VIII) मा सहभागी हुने । 
16. रक्षा मन्त्रालय- महासेनानी शशिवहादुर सिंहसमेत ४ जना महासेनानीहरुको पदावधि थप गर्ने  । 
17. वन तथा भू-संरक्षण मन्त्रालय- दिवाकर पाठकलाई राजपत्रांकित प्रथम श्रेणीको पदमा बढुवा नियुक्ति गर्ने । 
18. वन तथा भू-संरक्षण मन्त्रालय- गैरकाष्ठ वन पैदाबारमा आधारित उद्योगलाई कच्चा पदार्थ उपलब्ध गराउने नीति, २०७० विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी पेश गर्ने ।  
19. शान्ति तथा पुनर्निर्माण मन्त्रालय- नेपाल सरकार र किरात जनवादी वर्कर्स पार्टीबीच भएको ५ (पाँच) बुँदे सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
20. शिक्षा मन्त्रालय- काठमाडौं विश्वविद्यालय र नोटिङ्गम युनिभरसिटी यूकेवीच सहकार्य, छलफल सम्बन्धी भ्रमण कार्यक्रममा सहभागी हुन शिक्षा सचिवलाई पठाउने । 
21. संस्कृति, पर्यटन तथा नागरिक उड्डयन मन्त्रालय- भानु प्रतिस्ठानलाई अनुदान उपलब्ध गराउने ।  
22. सहकारी तथा गरिबी निबारण मन्त्रालय- BIMSTEC र SAARC को सम्पर्क विन्दु तोक्ने । 
23. सहरी विकास मन्त्रालय- सहयोगी उच्च माध्यमिक विद्यालयलाई भोगाधिकार दिइएको नेपाल सरकारको नाममा रहेको जग्गाको भोगाधिकार संसोधन गर्ने । 
24. सहरी विकास मन्त्रालय- चःमती जग्गा एकीकरण आयोजनाबाट विकसित घडेरी फिर्ता गर्दा र बिक्रीप्लट बिक्री गर्दा रजिष्ट्रेशन दस्तुर छुट दिने उक्त छुट अर्थ मन्त्रालयले आर्थिक ऐन बमोजिमको प्रक्रिया पूरा गरी नेपाल राजपत्रमा सूचना प्रकाशित गर्ने । 
25. सूचना तथा सञ्चार मन्त्रालय- SAARC Development Fund (SDF) को Project Steering Committee Meeting मा सचिव सहभागी हुने । 
स्वास्थ्य तथा जनसङ्ख्या मन्त्रालय- जिल्ला आयूर्बेद स्वास्थ्य केन्द्र, गुल्मीका कार्यालय सहयोगी श्री चिरञ्जिवि अधिकारीको सरकारी कामको सिलसिलामा मिति २०६९।१२।१७ मा मृत्यु भएकोले निवृत्तिभरण प्रदान गर्ने प्रयोजनका लागि निजामति सेवा नियमावली बमोजिम निजको नपुग ४ वर्ष ४ महिना २५ दिन सेवा अवधि थप गर्ने ।
26. स्वास्थ्य तथा जनसङ्ख्या मन्त्रालय- केही अस्पताल विकास समिति (गठन) आदेशलाई संशोधन गर्न बनेको अस्पताल विकास समिति (गठन) आदेश, २०७० लाई स्वीकृति प्रदान गर्ने ।   
27. मन्त्रिपरिषद् र मन्त्रिपरिषद् समितिका बैठकहरूलाई व्यवस्थित र नियमित गर्न देहायबमोजिम गर्ने–
(1) मन्त्रिपरिषद्को बैठक प्रत्येक हप्ताको विहिबार बिहान ८.३० बजे बस्ने ।
(2) मन्त्रिपरिषद्को राजनैतिक समितिको बैठक आइतबार, मन्त्रिपरिषद् प्रशासन समितिको बैठक सोमबार, मन्त्रिपरिषद् विधेयक समितिको बैठक मङ्गलबार, मन्त्रिपरिषद् आर्थिक तथा पूर्वाधार समितिको बैठक बुधबार र मन्त्रिपरिषद् सामाजिक समितिको बैठक शुक्रबार बिहान ८.३० बजे बस्ने ।
(3) माथि उल्लिखित दिनहरूमा सार्वजनिक बिदा पर्न गएमा सम्माननीय अध्यक्ष वा समितिका माननीय संयोजक मन्त्रीको निर्देशानुसार गर्ने ।
(4) सामान्यतः बैठक बस्नुभन्दा २४ घण्टा अगावै बैठकको जानकारी गराउने ।
(5) कार्यसूची नभएर वा अन्य कुनै कारणले कुनै समितिको बैठक बस्न नसकेमा सो दिन अर्को समितिको बैठक राख्न सकिने र बैठक नबस्ने जानकारी अघिल्लो दिन नै गराउने ।
(6) बैठकको कार्यसूची बढी भएमा वा आवश्यकतानुसार तोकिएकोभन्दा बढी दिन पनि बैठक राख्न सकिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल असार १३  गते बिहिबारका ‌दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय- Public Procurement Agency, Tirana ले सञ्चालनमा ल्याएको Electronic Government Procurement (e-GP) को अवलोकन भ्रमणमा सहभागी हुन सार्वजनिक खरिद अनुगमन कार्यालयका सचिव श्री धनबहादुर तामाङलाई पठाउने ।
2. अर्थ मन्त्रालय- स्थानीय सरकारको उत्तरदायित्व अभिवृद्धि कार्यक्रम कार्यान्वयनको लागि स्वीस सरकारबाट प्राप्त हुने अनुदान सहायता स्वीकार गरी सम्झौतामा हस्ताक्षर गर्ने ।
3. अर्थ मन्त्रालय- विद्यालय क्षेत्र सुधार कार्यक्रमको निरन्तरताको लागि विश्व बैंकले उपलब्ध गराउने अनुदान र ऋण सहायता  स्वीकार गर्ने ।
4. अर्थ मन्त्रालय- सुरक्षित आप्रवासन परियोजना, (दोश्रो चरण) कार्यान्वयन गर्न स्वीट्जरल्याण्ड सरकारबाट प्राप्त हुने अनुदान सहायता स्वीकार गर्ने । 
5. अर्थ मन्त्रालय- काठमाडौं उपत्यका ढल व्यवस्थापन आयोजना कार्यान्वनका लागि एशियाली विकास वैंकवाट उपलव्ध हुने ऋण सहायता स्वीकार गर्ने ।
6. अर्थ मन्त्रालय- गरिबी निबारण कोष आयोजना दोस्रो चरणको दोस्रो थप वित्तीय सहायताको लागि विश्व बैङ्कबाट प्राप्त हुने अनुदान सहायता स्वीकार गर्ने । 
7. अर्थ मन्त्रालय- नेपाल स्टक एक्सचेञ्ज लिमिटेडको महाप्रबन्धकमा सीताराम थपलियालाई नियुक्ति गर्ने ।–
8. उद्योग मन्त्रालय- विशेष आर्थिक क्षेत्र विकास समितिको कार्यकारी निर्देशक पदमा श्री शंकरमान सिंहलाई नियुक्ति गर्ने ।
9. गृह मन्त्रालय- नेपाल प्रहरीका प्रहरी निरीक्षक नवरत्न पौडेललाई रु १,००,०००।– (अक्षरेपी रु. एक लाख) औषधि उपचार वापत थप आर्थिक सहायता उपलब्ध  गराउने । 
10. परराष्ट्र मन्त्रालय- जेनेभामा आयोजना हुने संयुक्त राष्ट्रसंघ ECOSOC Substantive Session मा सहभागी हुन माननीय परराष्ट्र मन्त्रीको नेतृत्वमा नेपाली प्रतिनिधिमण्डलको गठन गर्ने ।
11. महिला, बालबालिका तथा समाजकल्याण मन्त्रालय- Asia and the Pacific Regional High-Level Consultation on Gender, Food Security and Nutrition विषयक कार्यक्रममा सचिवले भाग ।
12. महिला, बालबालिका तथा समाजकल्याण मन्त्रालय- नयाँ दिल्लीमा हुने Second High Level Meeting (HLM) on South-South Cooperation for Child Rights in Asia and Pacific कार्यक्रममा मन्त्रीले सहभागीता जनाउने ।
13. महिला, बालबालिका तथा समाजकल्याण मन्त्रालय:
(1) कमलरी मुक्ति घोषणा गर्ने र अभियानकै रूपमा आवश्यक कार्यक्रम सञ्चालन गर्ने ।
(2) कमलरी श्रमिक राखे वापतको कसैले कुनै किसिमको रकम लेनदेन गरेको रहेछ भने त्यस्तो रकम स्वतः निस्कृय हुने र कमलरी वा निजको परिबारले सो रकम फिर्ता गर्न नपर्ने ।
14. रक्षा मन्त्रालय- उपरथी रामकृष्ण अधिकारीलाई श्री सैनिक कमाण्ड तथा स्टाफ कलेजमा मिति ०७०।३।१८ देखि रिक्त हुने शिक्षाध्यक्षको पदमा सरुवा गर्ने ।
15.  रक्षा मन्त्रालय- उपरथी श्री भिक्टर ज. ब. राणाको मित्रराष्ट्र भारतको नयाँ दिल्लीमा भारतीय सेनाको तर्फबाट हुने Felicitation Ceremony  मा सहभागी हुने भ्रमण समर्थन गर्ने ।
16. रक्षा मन्त्रालय- चालक महासेनानी गोविन्दराज गुरुङ्गले आफ्नो पदबाट दिएको राजिनामा स्वीकृति गर्ने ।
17. शान्ति तथा पुनर्निर्माण मन्त्रालय- नेपाल सरकार र संयुक्त जातीय मुक्ति मोर्चा नेपालबीच भएको ५ (पाँच) बुँदे सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
18. सामान्य प्रशासन मन्त्रालय– महान्यायाधिवक्ताको कार्यालय अन्तर्गत पुनरावेदन र जिल्ला सरकारी वकिल कार्यालयहरूको दरबन्दी हेरफेर एवं सङ्गठन संरचना स्वीकृति गर्ने ।
19. सिंचाइ मन्त्रालय- जलसाधन योजना तयारी सुविधा आयोजनाको लागि अस्थायी दरबन्दी स्वीकृत गर्ने ।
20. स्वास्थ्य तथा जनसङ्ख्या मन्त्रालय- International Leprosy Summit: Overcoming the Remaining Challenges मा सहभागी हुन माननीय स्वास्थ्य तथा जनसङ्ख्या मन्त्री श्री विद्याधर मल्लिकलाई पठाउने ।
21. देहायबमोजिम गर्ने–
(1) विघटित संविधानसभाका सदस्य सदरूल मियाँ हकको हत्याको सम्बन्धमा नेपाल सरकारबाट गठित सर्वोच्च अदालतका पूर्व न्यायाधीश श्री ताहिर अली अन्सारको अध्यक्षतामा रहेको आयोगबाट प्राप्त प्रतिवेदन कार्यान्वयनका लागि गृह मन्त्रालयमा पठाउने ।
(2) मन्त्रिपरिषद्को मिति २०७०।२।९ को निर्णयबमोजिम विघटित संविधानसभाका सदस्य सदरूल मियाँ हकको हत्याको कारणबाट निजको परिबारलाई राहत स्वरूप दश लाख रूपैयाँ दिइएकोमा जाँचबुझ आयोगको प्रतिवेदनबाट मृतकका परिबारलाई राहत स्वरूप सो रकम दिनुपर्ने अवस्थाको विद्यमानता नदेखिंदा सो निर्णय कार्यान्वयन नगर्ने ।


22. मं.प.बै.सं. १२।०७० मिति २०७०।३।२ को बैठकबाट सम्माननीय राष्ट्रपति डा. रामवरण यादवको जापानमा हुने स्वास्थ्योपचारको लागि जापानस्थित नेपाली राजदूतावासलाई तीस लाख रुपैयाँ बराबरको रकम पेश्कीस्वरूप उपलब्ध गराउने निर्णय भएकोमा थप बीस लाख रुपैयाँ अर्थ मन्त्रालयले परराष्ट्र मन्त्रालयमार्फत् निकासा दिने ।
23. नेपाली कांग्रेसका सभापति श्री सुशील कोइरालाको जिब्रोको रोगको उपचार क्रममा फलोअपका लागि न्युयोर्क जानुपर्ने भएकाले सोका लागि अमेरिकी डलर १५०० (एक हजार पाँच सय) उपलब्ध गराउने । उक्त रकम संयुक्त राष्ट्रसंघका लागि नेपालको स्थायी नियोग, न्युयोर्कमार्फत् भुक्तानी दिन अर्थ मन्त्रालयले परराष्ट्र मन्त्रालयलाई निकासा दिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
